
ᐆᒪᔪᓕᕆᓂᕐᒧᑦ ᐱᖁᔭᖅ 
 
ᑲᒥᓴᓇᒋᔭᐅᔪᖅ ᓯᕗᓕᖅᑏᑦ ᑲᑎᒪᔨᖏᓐᓄᑦ ᒪᓕᒐᕐᒦᑦᑐᒧᑦ ᐊᒻᒪᓗ 201-ᒥ ᐆᒪᔪᓕᕆᓂᕐᒧᑦ ᐱᖁᔭᕐᓂᑦ ᐊᒻᒪᓗ 
ᐊᓯᖏᓐᓂ ᐱᔪᓐᓇᐅᑎᖏᓐᓂ, ᒪᓕᒐᓕᐅᖅᑯᑦ ᐅᑯᓂᖓ ᑎᑎᕋᖅᓯᒪᔪᓂᒃ: 
 
 

ᐅᓂᒃᑳᓕᐅᕆᐊᖃᕐᓂᕐᒧᑦ ᐊᑐᐊᒐᐃᑦ 
 

ᑐᑭᖏᑦ 
 
1. ᐅᑯᓇᓃᑦᑐᓂᒃ ᐊᑐᐊᒐᕐᓂᑦ, 
 
“ᓈᒻᒪᒋᔭᐅᔪᑦ ᐆᒪᔪᓂᒃ ᖃᐅᔨᓴᕐᓂᖏᓐᓂ ᐅᑭᐅᖏᓐᓂ” ᑐᑭᖃᖅᑐᖅ ᓈᒻᒪᒋᔭᐅᔪᑦ  ᒪᓕᒐᐃᑦ ᒪᓕᑦᑐᒋᑦ 5-ᒥ 6-
ᒥᓘᓐᓃᑦ; 
 
“ᓈᒻᒪᒋᔭᐅᔪᑦ ᐆᒪᔪᓂᒃ ᖃᐅᔨᓴᕐᓂᖏᓐᓂ ᐊᖑᓴᓪᓘᓂᖓ/ᐊᕐᓇᕐᓘᓂᖓ” ᑐᑭᖃᖅᑐᖅ ᓈᒻᒪᒋᔭᐅᔪᑦ ᒪᓕᒐᐃᑦ 
ᒪᓕᑦᑐᒋᑦ 4-ᒥ 6-ᒥᓘᓐᓃᑦ; 
 
“ᑐᑭᓯᒋᐊᕐᕕᐅᔪᖅ” ᐃᓄᒻᒥᑦ ᑐᑭᓯᒋᐊᖅᑐᖅ ᐊᑎᓕᒫᖓ ᑎᑎᕋᖅᓯᒪᓪᓗᓂ, ᑐᕌᕈᑎᖓ, ᐅᖄᓚᐅᑎᖓᓪᓗ. 
 
 

ᐊᑐᖅᑕᐅᒋᐊᖃᖅᑐᑦ 
 
2. (1) ᑎᑎᕋᖅᓯᒪᔪᑦ ᐅᓂᒃᑳᓕᐊᖑᓯᒪᔪᓪᓘᓐᓃᑦ ᐱᖁᔭᖅᑎᒍ ᐊᑐᐊᒐᖅᑎᒍᓪᓘᓐᓃᑦ ᐊᖏᖅᑕᐅᖅᑳᕆᐊᖃᖅᑐᑦ 
ᒥᓂᔅᑕᒧᑦ. 
 
ᐅᖃᐅᓰᑦ: 
• ᐱᖁᔭᖅ ᐅᓂᒃᑳᓕᐅᕆᐊᖃᖅᑎᑦᑎᒻᒪᑦ ᒪᓕᒐᕐᓂᑦ ᐅᑯᓂᖓ 100, 103, 118 ᐊᒻᒪᓗ 119. 
• ᕿᒥᕐᕈᔭᕆᐊᖃᕋᑦᑎᒍ ᐊᑐᖅᑕᐅᒋᐊᖃᖅᑐᑦ ᖃᓄᐃᑦᑐᓂᒃ ᐊᑐᐊᒐᖅᑕᖃᕆᐊᖃᕐᓂᖏᓐᓄᑦ 

ᑖᒃᑯᓂᖓᓃᑦᑐᓄᑦ. 
• ᑖᓐᓇ ᐋᖅᑭᒋᐊᕆᐊᓕᒃ ᑎᑎᕋᓕᖅᑭᑦᑕᐅᓯᒪᔪᖅ, ᓇᓗᓇᐃᖅᑕᐅᓪᓚᕆᔅᓯᒪᓐᖏᑦᑐᑦ ᑕᐃᒪᐃᓐᓂᖓᓐᓄᑦ. 

ᓄᑕᖑᓗᒍ ᐃᓱᒪᒋᔭᐅᒋᐊᖃᖅᑐᖅ ᐅᖃᓕᒫᖅᑕᐅᓕᖅᑭᓪᓗᓂ. 
 
 (2) ᑎᑎᕋᖅᓯᒪᔪᑦ ᐅᓂᒃᑳᓕᐊᖑᓯᒪᔪᓪᓘᓐᓃᑦ ᑐᓂᔭᐅᒋᐊᖃᖅᑐᑦ ᐱᖁᔭᖅ ᒪᓕᓪᓗᒍ ᐊᑐᐊᒐᕐᓘᓐᓃᑦ 
ᐊᖏᔪᖅᑳᖏᓐᓄᑦ ᑐᓂᔭᐅᓗᑎᒃ. 
 
 (3) ᑎᑎᕋᖅᓯᒪᔪᑦ ᐅᓂᒃᑳᓕᐊᖑᓯᒪᔪᓪᓘᓐᓃᑦ ᑐᓂᔭᐅᒋᐊᖃᖅᑐᑦ ᐱᖁᔭᖅ ᒪᓕᓪᓗᒍ ᐊᑐᐊᒐᕐᓘᓐᓃᑦ 
ᑎᑎᕋᖅᑕᐅᓯᒪᔪᑦ ᐃᓄᒻᒧᓪᓘᓐᓃᑦ ᐱᓯᒪᔭᐅᒋᐊᖃᖅᑐᑦ ᐃᒪᓐᓇᑎᒋ 
 
   (a) ᐅᑭᐅᓄᑦ ᐱᖓᓱᓄᑦ ᐅᓪᓗᖓᓐᓂ  ᒪᓕᓪᓗᒍ ᑎᑎᕋᖅᑕᐅᕕᒥᓂᖓ; ᐊᒻᒪᓗ 

   (b) ᑭᖑᓪᓕᖅᐹᒥ ᓴᖅᑭᖅᑕᐅᓂᒥᓂᖏᑦ ᑎᑎᕋᖅᓯᒪᔪᑦ ᓈᒻᒪᒋᐊᖃᖅᑐᑦ. 
 

ᓴᖅᑭᖅᓯᒪᔪᑦ ᐊᖑᑕᐅᓂᖏᑦ/ᐊᕐᓇᐅᓂᖏᑦ ᐅᑭᐅᖏᓪᓗ 
 
ᐅᖃᐅᓰᑦ 
• ᑖᓐᓇ ᐊᑐᐊᒐᖅ ᓅᑕᐅᓯᒪᔪᖅ ᐆᒪᔪᕋᓱᐊᕐᓂᕐᒧᑦ ᐊᑐᐊᒐᕐᓂᑦ. 
 
3. ᑕᐃᒪᐃᓐᓂᖓᓐᓄᑦ, ᐃᓄᒃ ᐆᒪᔪᕐᓂᖅᑲᑦ ᓴᐳᒻᒥᑦᑎᓗᓂ ᐃᓅᓯᕐᓂᑦ, ᐃᓄᐃᑦ ᐱᖁᑎᖏᓐᓂ 
ᑳᑦᑕᐃᓕᒪᒐᓱᐊᕐᓗᑎᓪᓗ ᒪᓕᑦᑐᒍ ᒪᓕᒐᖅ 97 ᐱᖁᔭᕐᓂᑦ ᐅᖓᑖᓄ ᐊᑐᕆᐊᖃᓐᖏᑦᑐᖅ ᒪᓕᑦᑐᒍ 100 ᐱᖁᔭᕐᒥ. 
 
4. (1) ᒪᓕᒐᐃᑦ ᐅᕙᓃᑦᑐᑦ ᐊᑐᖅᑕᐅᒋᐊᖃᖅᑐᑦ ᐊᖑᓴᓪᓘᓂᖓ/ᐊᕐᓇᕐᓘᓂᖓ ᐆᒪᔪᖅ. 
 
 (2) ᑎᑎᕋᖅᓯᒪᔪᑦ ᓈᒻᒪᑦᑐᑦ ᖃᓄᐃᑦᑑᓂᖓᓐᓂ ᐊᖑᓴᓪᓗᓐᓂ ᐆᒪᔪᒥᑦ: 
 
   (a) ᓇᔾᔪᖏᑦ ᓂᐅᖓᔪᓪᓗ ᓇᔾᔪᖏᑦ 
 
   (b) ᐅᓱᖓ, ᐃᔾᔪᖏᑦ ᐅᕝᕙᓘᓐᓃᑦ ᐅᓱᖏᑦ ᓴᐃᓃᑦ; 
 
 (3) ᑎᑎᕋᖅᓯᒪᔪᑦ ᓈᒻᒪᑦᑐᑦ ᖃᓄᐃᑦᑑᓂᖓᓐᓂ ᐊᖑᓴᓪᓗᓐᓂ ᐊᕐᓇᓪᓗᓐᓂ 
 
   (a) ᓇᔾᔪᖏᑦ ᓂᐅᖓᔪᓪᓗ ᓇᔾᔪᖏᑦ; 
 
   (b) ᐃᓪᓕᐊᖓ ᐃᒻᒧᓕᐅᕈᑎᖏᑦ 
 
 (4) ᐅᑯᐊ ᑎᑎᕋᖅᓯᒪᔪᑦ ᐊᕐᓇᓪᓗᓐᓂᑦ ᑕᑯᔅᓴᐅᔪᑦ: 
 
   (a) ᐊᒃᖤ; 
 
   (b) ᐅᒥᒻᒪᒃ, ᐅᒥᒻᒪᑦᑕᐅᔪᖃᕐᓂᖅᑲᑦ ᑲᑎᑦᑐᒋᑦ ᐱᔭᐅᔪᓐᓇᖅᑐᑦ ᒪᓕᑦᑐᒋᑦ 

ᐊᖑᓴᓪᓗᐃᑦ ᐊᕐᓇᓪᓗᐃᓪᓗ ᐅᒥᒻᒪᐃᑦ; 
 
   (c) ᑐᑦᑐᐃ, ᑐᑦᑐᑦᑕᐅᔪᑦ ᑲᑎᑦᑐᒋᑦ ᑐᑦᑐᖅᑕᐅᔪᓐᓇᖅᑐᑦ ᒪᓕᑦᑐᒋᑦ 

ᐊᖑᓴᓪᓗᓐᓂ/ᐊᕐᓇᓪᓗᓐᓂ ᐅᒥᒻᒪᓐᒻᓂᒃ; 
 
   (d) ᓇᓄᐃᑦ 
 
 
5. (1) ᐊᑐᐊᒐᐃᑦ ᑖᒃᑯᓇᓃᑦᑐᑦ ᐊᑐᖅᑕᐅᔪᓐᓇᖅᑐᑦ ᐅᒪᔪᖅᑕᐅᔪᓐᓇᖅᑐᓂᒃ ᐅᑭᐅᖏᑦ ᒪᓕᑦᑐᒋᑦ. 
 
  (2) ᑎᑎᕋᖅᓯᒪᔪᑦ ᓈᒻᒪᑦᑐᑦ ᖃᓄᐃᑦᑑᓂᖏᓐᓂ ᐅᑭᐅᖏᓐᓂ ᓴᕗᕐᓂᑦ ᐊᒃᖤᓂᓪᓗ  

   (a) ᓇᓄᐃᑦ ᑭᒍᑎᖏᑦ ᖃᐅᔨᔭᐅᒍᓐᓇᖅᑐᑦ ᐅᑭᐅᖃᕆᐊᖏᑦ ᐊᑕᐅᓯᕐᒥᑦ; 
 
   (b) ᓈᓴᕐᓗᒋᑦ ᐊᕐᕌᒍᑕᒫᑦ ᐱᕈᖃᑦᑕᕐᓂᖏᓐᓂ ᓇᓄᐃᑦ ᑭᒍᑎᖏᑦ ᐅᖓᑖᓂ 

ᐅᑭᐅᖃᓗᐊᖅᑐᑦ. 
 
 (3) ᖃᐅᔨᒐᓱᐊᕐᓗᒋᑦ ᐅᑭᐅᖏᑦ ᓇᓄᐃᑦ, ᓇᓄᐃᑦ ᐱᖓᓱᓂᒃ ᐅᑭᐅᖃᕋᔪᑦᑐᑦ ᓯᕗᓪᓕᖅᐸᖓᓐᓂ ᔮᓐᓄᐊᕆᒥ 
ᐱᖓᓱᓂᒃ ᐊᐅᔭᓂᒃ ᐆᒪᓕᖅᑎᓪᓗᒍ. 
 
6. ᐆᒪᔪᕐᓂᐊᖅᑎ ᐅᖃᖅᓯᒪᑎᓪᓗᒍ, ᐊᓯᐊᓘᓐᓃᑦ ᖃᐅᔨᓴᖅᑎᒻᒪᕆᒃ, ᐅᕝᕙᓘᓐᓃᑦ ᖃᐅᔨᒪᓂᓕᒃ 
ᑐᑭᓯᒋᐊᕐᕕᐅᔪᓐᓇᖅᑐᑦ ᖃᓄᐃᑦᑑᓂᖏᓐᓂ ᐊᖑᓴᓪᓗᓐᓂᑦ/ᐊᕐᓇᓪᓗᓐᓂᓪᓘᓐᓃᑦ, ᖃᐅᔨᔭᐅᓐᖏᒃᑯᑎᒃ 
ᐊᖑᓴᓪᓘᒋᐊᖏᓐᓂ/ᐊᕐᓇᓪᓘᒋᐊᖏᓐᓂ ᐅᑭᐅᖏᓐᓂᓪᓘᓐᓃᑦ ᐊᑐᐃᓐᓇᐅᖏᒃᑯᑎᑦ. 
 
 

ᐊᓯᕙᕈᔾᔭᐅᕙᑦᑐᑦ ᓂᐅᕐᕈᑎᔅᓴᓄᒃ ᑎᑎᕋᖅᑕᐅᖃᑦᑕᕆᐊᖃᕐᓂᖏᑦ ᐅᓂᒃᑳᓕᐅᕆᐊᖃᕐᓂᖏᓐᓂᓪᓗ 
 
7. (1) ᐊᑐᓂ ᐃᓄᒃ ᑐᖁᖓᔪᓂᒃ ᐱᓪᓚᕆᕈᖅᑎᑦᑎᔫᔮᓲᖅ ᐴᖅᑲᐃᕕᒋᓪᓗᓂᒋᑦ, ᕿᑐᒻᒪᔅᓴᐃᒍᓐᓇᖅᑐᑦ 
ᓚᐃᓴᔅᓯᖃᖅᑐᓪᓘᓐᓃᑦ, ᐱᔪᓐᓇᖅᑐᑦ, ᑲᒪᑦᑕᐅᑎᒋᓗᑎᑦ ᐆᒪᔪᖅᑕᒥᓂᕐᒥᑦ, ᑎᑎᕋᕐᓗᑎᑦ ᐱᔭᖏᓐᓂ, ᑕᐃᑲᓐᖓᓪᓚᕆᒃ 
ᐊᓯᐊᒍᓪᓘᓐᓃᑦ, ᓇᓗᓇᐃᔭᕐᓗᒋᑦ ᐅᑯᐊ 
 
   (a) ᑲᑐᓪᓗᒋ ᐆᒪᔪᖅᑕᐅᒍᓐᓇᖅᑐᑦ; 
 
   (b) ᐅᓪᓗᖓᓐᓂ ᐱᔭᒥᓂᖓᓐᓂ; 
 
   (c) ᑐᑭᓯᒋᐊᕐᕕᐅᔪᓐᓇᖅᑐᖅ ᐊᑎᖓ ᐆᒪᔪᖅᑐᒥᓂᖅ ᐊᓯᖏᓐᓂᓪᓘᓐᓃᑦ 

ᑐᓂᓯᔪᒥᓂᖅ; ᐊᒻᒪᓗ 
 
   (d) ᓚᐃᓴᔅᓯᐅᑉ ᖃᓄᐃᑦᑑᓂᖓ ᓈᓴᐅᑎᖓᓪᓗ ᐊᑎᖃᖃᑕᐅᓂᕐᒧᓪᓘᓐᓃᑦ 

ᓈᓴᐅᑎᖓ, ᓂᕕᖓᑖᖅ ᓈᓴᐅᑎᖓ ᐱᑕᖃᕐᓂᖅᑲᑦ ᐆᒪᔪᖅᑕᒥ. 
 
 (2) ᑎᑎᕋᖅᓯᒪᔪᒥ (1) (d) ᐊᑐᓐᖏᑦᑐᖅ ᐃᓄᓐᓄᑦ ᓂᐅᕕᖅᑐᓄ ᓂᕐᔪᑎᒥᓂᕐᓂᑦ ᑕᐃᒃᑯᓇᓐᖓᑦ 
ᐆᒪᔪᖅᑐᒥᓂᕐᒥᑦ. 
 
 (3) ᑎᒍᒥᐊᖅᑎᐅᔪᖅ ᓛᐃᓴᔅᓯᒥᑦ ᒪᓕᑦᑐᒍ ᒪᓕᒐᖅ (1) ᑕᖅᑭᑕᒫᖅᓯᐅᑎᖓᓐᓂ ᐅᓂᒃᑳᓕᐅᖃᑦᑕᕆᐊᖃᖅᑐᑦ 
ᓚᐃᓴᖅᓯᖃᕐᓂᖓᑕ ᐊᑑᑎᖃᕐᓂᖓ ᑐᓂᓯᖃᑦᑕᕐᓗᓂᓗ ᐅᓪᓗᖓᓐᓂ 10-ᖓᓐᓂ ᑎᑭᓚᐅᖅᑎᓐᓇᒍ ᑕᖅᑭᑕᒫᑦ, 
ᖃᓄᐃᑦᑐᖃᕐᓂᖏᒃᑲᓗᐊᖅᑲᑦ ᐆᒪᔪᖅᑐᖃᕐᓂᖏᒃᑲᓗᐊᖅᑲᓪᓗ ᑕᖅᑭᒥ. 
 
 (4) ᑖᓐᓇ ᐊᑐᖅᑐᖅ ᐃᓄᒻᒧᑦ ᓇᒻᒥᓂᖃᖅᑐᒥᒃ ᓂᐅᕐᕈᑎᖃᕐᓂᒥᓪᓘᓐᓃᑦ ᐆᒪᔪᓂᒃ, ᑭᓯᐊᓂ ᐃᓅᒋᐊᖃᖅᑐᖅ, 
ᐊᓯᒋᑉᐸᒍ ᓂᐅᕐᕈᑎᖃᕐᓂᕐᒧᑦ ᓚᐃᓴᔅᓯᖃᕆᐊᖃᕋᔭᖅᑐᖅ. 

8. (1) ᑎᒍᒥᐊᖅᑎᐅᔪᖅ ᓚᐃᓴᔅᓯᒥᑦ ᑐᓂᓯᒋᐊᖃᖅᑐᖅ ᐅᓂᒃᑳᕐᓂᑦ ᐅᓪᓗᓂᒃ 30 ᐊᓂᒍᕋᐃᑉᐸᑦ 
ᐊᓯᕙᕈᔾᔨᓚᐅᖅᑎᓪᓗᒍ ᐃᓕᓐᓂᐊᑎᑦᑎᓂᖓᓐᓄᑦ. 
 
 (2) ᐅᓂᒃᑳᖓᓐᓂ ᐃᒪᐃᑦᑐᖃᕆᐊᖃᖅᑐᖅ 
 
   (a) ᖃᓄᐃᓐᓂᕆᓚᐅᖅᑕᖓ ᐃᓕᓐᓂᐊᕐᓂᖅ; 
 
   (b) ᑎᑎᕋᖅᓯᒪᓗᒋᑦ ᐊᖑᓴᓪᓗᐃᑦ/ᐊᕐᓇᓪᓘᓂᖏᓐᓂ, ᓇᒦᓐᓂᖓᓐᓂ, 

ᖃᓄᐃᑦᑑᓂᖓᓐᓂ ᐆᒪᔪᖅ, ᐊᒥᓲᓂᖏᑦ ᐆᒪᔪᖅᑕᐅᔪᑦ; ᐊᒻᒪᓗ 
 
   (c) ᐆᒪᔪᖅᑕᐅᔪᐃᑦ ᐃᓕᓐᓂᐊᑎᑦᑎᓂᖓᓐᓂ; ᐊᒻᒪᓗ 
 
   (d) ᐊᓯᖏᓐᓂᓪᓗ ᐊᖏᔪᖅᑳᖏᑕ ᒥᔅᓵᓂ ᐱᑕᖃᕐᓂᖅᑲᑦ. 
 
9. (1) ᑎᒍᒥᐊᖅᑎᐅᔪᖅ ᖃᐅᔨᓴᕐᓂᕐᒧᑦ ᐅᓂᒃᑳᓕᐅᕆᐊᖃᕐᒥᔪᖅ ᑐᓂᓗᒋᓪᓗ ᐃᒪᐃᑦᑐᓂᒃ ᐃᓗᓕᖃᕐᓗᑎᒃ 
 
   (a) ᖃᐅᔨᓴᕐᓂᒥᓂᖏᑦ ᒪᓕᑦᑐᒋᑦ ᓚᐃᓴᔅᓯᖓ; 
 
   (b) ᑎᑎᕋᖅᓯᒪᓗᒋᑦ ᐊᖑᓴᓪᓗᐃᑦ/ᐊᕐᓇᓪᓘᓂᖏᓐᓂ, ᓇᒦᓐᓂᖓᓐᓂ, 

ᖃᓄᐃᑦᑑᓂᖓᓐᓂ ᐆᒪᔪᖅ, ᐊᒥᓲᓂᖏᑦ ᐆᒪᔪᖅᑕᐅᔪᑦ ᑐᓂᔭᐅᔪᓪᓘᓐᓃᑦ 
ᖃᐅᔨᓴᐅᑎᔅᓴᐃᑦ; ᐊᒻᒪᓗ 

 
   (c) ᐊᓯᖏᓐᓂᓪᓗ ᐊᖏᔪᖅᑳᖏᑕ ᒥᔅᓵᓂ ᐱᑕᖃᕐᓂᖅᑲᑦ. 
 
 (2) ᐅᓂᒃᑳᑦ ᑐᓂᔭᐅᒋᐊᖃᖅᑐᑦ ᒪᓕᓪᓗᑎᒃ ᐅᓪᓗᓂᒃ ᐱᔪᓐᓇᐅᑎᖏᓐᓂ ᓇᓗᓇᐃᖅᓯᒪᔪᓂᒃ. 
 
 (3) ᖃᐅᔨᓴᕐᓂᒥᓂᖏᑦ ᐅᖃᓕᒫᒐᓕᐊᖑᒍᑎᒃ, ᖃᐅᔨᓴᕈᓐᓇᐅᑎᖃᖅᑐᖅ ᑐᓂᓯᒋᐊᖃᖅᑐᖅ ᐊᔾᔨᖓᓐᓂ 
ᐅᖃᓕᒫᒐᓕᐊᒥᓂᖏᓐᓂ ᐊᖏᔪᖅᑳᖓᓐᓄᑦ ᓈᒻᒪᔅᓯᑐᐊᖅᑲᑦ. 
 
10. ᑎᒍᒥᐊᖅᑐᖅ ᐆᒪᔪᕆᐅᖅᓴᓂᕐᒧᑦ ᐃᓕᓐᓂᐊᑎᑦᑎᒍᑎᓂᒃ ᐅᕝᕙᓘᓐᓃᑦ ᖃᐅᔨᓴᕈᓐᓇᐅᑎᖃᖅᑐᖅ ᐊᔾᔨᖓᓐᓂ 
ᐅᓂᒃᑳᖓᑦᑕ ᑐᓂᓯᒋᐊᖃᖅᑐᖅ ᐆᒪᔪᕐᓂᐊᖅᑎᒃᑯᓐᓄᑦ ᓄᓇᓕᖓᓐᓃᓚᐅᖅᑐᓂᒃ. 
 
11. (1) ᐆᒪᔪᒥᑦ ᐱᔪᓐᓇᐅᑎᖃᖅᑐᖅ ᑎᑎᕋᕆᐊᖃᖅᑐᖅ ᑐᓂᓯᓗᓂ ᐅᓂᒃᑳᓕᐊᒥᓂᑦ ᐃᒪᐃᑦᑐᓂᒃ 
ᐃᓗᓕᖃᕐᓗᑎᑦ  
 
   (a) ᖃᓄᖅ ᓂᕐᔪᑎ ᐱᔭᐅᓐᓂᕐᒪᖔᖅ ᖃᓗᕐᓗ ᐱᔭᐅᒐᓱᐊᕐᓂᕐᒪᖔᖅ; 
 
   (b) ᐊᖑᓴᓪᓘᒻᒪᖔᖅ/ᐊᕐᓇᓪᓘᒻᒪᖔᖅ, ᑭᓲᓂᖓ ᖃᑦᑎᐅᓂᖏᑦ ᐱᔭᐅᔪᑦ; ᐊᒻᒪᓗ 
 
   (c) ᖃᓄᖅ ᐱᔭᐅᓐᓂᕐᒪᖔᖅ; 

(d) ᐊᓯᖏᓐᓂᓪᓗ ᐊᖏᔪᖅᑳᖏᑕ ᒥᔅᓵᓂ ᐱᑕᖃᕐᓂᖅᑲᑦ. 
 
 (2) ᐅᓂᒃᑳᕐᓂ ᑐᓂᓯᒋᐊᖃᕐᒥᔪᖅ, ᓈᒻᒪᓕᑐᐊᖅᑲᑦ ᑕᕝᕙᑦᑕᐅᑎᒋᐸᓘᒐᓱᐊᕐᓗᒍ 
 
   (a) ᐆᒪᔪᓚᐅᕐᓂᖓᓐᓂ ᒪᓕᑦᑐᒍ ᐱᔪᓐᓇᐅᑎᖓ; ᐅᕝᕙᓘᓐᓃᑦ 
 
   (b) ᑕᕝᕙᑦᑕᐅᑎᒋ ᐃᓱᓕᑦᑎᓪᓗᒍ ᓚᐃᓴᔅᓯᖓ. 
 
12. (1) ᑎᒍᒥᐊᖅᑎᐅᔪᖅ ᐆᒪᔪᕈᓐᓇᐅᑎᑖᖅᑎᑕᐅᓯᒪᓂᖓ ᐊᐃᑉᐸᖓ ᑎᑎᕋᕆᐊᖃᕐᒥᔪᖅ ᐆᒪᔪᖅᑕᒥᓂᖏᓐᓂ 
ᒪᓕᑦᑐᒍ ᓚᐃᓴᔅᓯᖓ ᐃᒪᐃᑦᑐᓂᒃ ᐃᓗᓕᖃᕆᐊᖃᖅᑐᓂ ᐅᓂᒃᑳᖓ 
 
   (a) ᐆᒪᔪᖅᑕᖓ 
 
   (b) ᐊᒥᓲᓂᖏᑦ, ᐊᕐᓇᓪᓗᒃ/ᐊᖑᓴᓪᓗᒃ, ᐃᓐᓇᐅᓂᖓ ᖃᓄᐃᑦᑑᓚᐅᕐᓂᖓᓐᓂᓪᓗ 

ᐆᒪᔪᖅᑕᖓ; 
 
   (c) ᐊᑎᖓ ᑐᕌᕈᑎᖓᓪᓗ ᐃᓅᑉ ᑲᑐᔾᔨᖃᑎᒌᖓᑕᓘᓐᓃᑦ ᐆᒪᔪᖅᑎᑦᑎᓚᐅᖅᑑᑉ; 
 
   (d) ᐊᑎᖓ ᑐᕌᕈᑎᖓᓪᓗ ᐃᓅᑉ ᑲᑐᔾᔨᖃᑎᒌᖓᑕᓘᓐᓃᑦ ᐆᒪᔪᖅᑎᑦᑎᓚᐅᖅᑑᑉ, 

ᐱᑕᖃᖅᑲᑦ; 
 
   (e) ᓈᓴᐅᑎᖓ ᓚᐃᓴᔅᓯᖓᑦᑕ, ᐊᑎᖃᖃᑕᐅᓂᖏᓐᓂᓪᓘᓐᓃᑦ ᓈᓴᐅᑎᖓ, 

ᓂᕕᖓᑖᖓᑕ ᓈᓴᐅᑎᖓ ᖃᓄᕐᓗ ᐆᒪᔪᖅᑕᐅᓂᖓᓂ; 
 
   (f) ᓈᓴᐅᑎᖓ ᓚᐃᓴᔅᓯᐅᑉ ᓂᕐᔪᑎᖅᑕᐅᔪᓂᒃ ᐊᐅᓪᓛᖅᑕᐅᒋᐊᖃᖅᑐᓂᒃ 

ᐊᓯᐊᓅᖅᑕᐅᒋᐊᖃᖅᑐᓂᓪᓘᓐᓃᑦ; 
 
   (g) ᖃᓄᖅ ᐱᔭᐅᓐᓂᕐᒪᖔᖅ, ᖃᓄᐃᑦᑑᓂᖓᓐᓂ, ᓇᒦᓐᓂᖓᓐᓂ ᐅᓪᓗᖓᓐᓂ 

ᐱᔭᐅᓂᒥᓂᖓᓐᓂ; 
 
   (h) ᓇᓗᓇᐃᕐᓗᒋᑦ ᔭᒐᑕᐅᔪᑦ ᖃᓄᐃᑦᑑᓂᖓᓐᓂᓪᓗ ᓂᕐᔪᑎ. 
 
 (2) ᐅᓂᒃᑳᓕᐅᖅᓯᒪᔪᓂᒃ ᑐᓂᓯᒋᐊᖃᖅᑐᑦ ᑐᓂᓯᕕᒋᔭᕆᐊᓕᖓᓐᓂ ᐱᔪᓐᓇᐅᑎᖓ ᒪᓕᑦᑐᒍ. 
 
13. ᑎᒍᒥᐊᖅᑎᐅᔪᖅ ᐆᒪᔪᒥᑦ ᓚᐃᓴᔅᓯᖃᖅᑐᖅ ᐅᕝᕙᓘᓐᓃᑦ ᐅᐃᖓᑕ ᓚᐃᓴᔅᓯᖓᓐᓂ ᐃᒪᐃᒃᑲᔭᖅᑐᖅ, 
ᐅᖓᑖᓅᓐᖏᑦᑐᖅ ᐅᓪᓗᓂᒃ ᑕᓪᓕᒪᓂᒃ ᐊᓐᓇᐃᔭᒥᓂᕐᓂᑦ ᐱᔪᓐᓇᐅᑎᖏᓐᓂ ᒪᓕᑦᑐᑎᒃ, ᐅᓂᒃᑳᓕᐅᕆᐊᖃᕐᒥᔪᖅ 
ᐊᓐᓇᐃᔭᒥᓂᖓᓐᓂ ᐆᒪᔪᕐᓂᐊᖅᑎᒧᑦ. 
 
14.  (1) ᓂᐅᕕᕐᓂᐊᖅᑐᖅ ᑎᑎᕋᕆᐊᖃᕐᒥᔪᖅ ᐊᑐᓂ ᐱᔭᐅᔪᓂᒃ ᐱᔪᓐᓇᐅᑎᖃᖅᑐᓂ ᓂᐅᕕᕈᓐᓇᕐᓂᖓᓐᓂ 
ᐊᖏᕈᑎᖃᔅᓴᐃᓐᓇᕆᐊᖃᖅᑐᑎᓪᓗ ᐱᓂᐊᕐᓂᖓᓐᓂ. 

(2) ᓂᐅᕕᕐᓂᐊᖅᑐᖅ ᑕᖅᑭᑕᒫᑦ ᐅᓂᒃᑳᓕᐅᕆᐊᖃᖅᑐᖅ ᐱᔭᒥᓂᖓᓐᓂ 
 
   (a) ᓈᓴᐅᑎᖓᓐᓂ ᓚᐃᓴᔅᓯᖓᑦᑕ ᓂᕕᖓᑖᖓᓂᓘᓐᓃᑦ ᑐᓂᔭᐅᓯᒪᔪᓂᒃ 

ᓂᐅᕕᕐᓂᐊᖅᑐᒧᑦ ᑕᖅᑭᔅᓴᐃᓐᓇᖓᓐᓂ; 
 
   (b) ᑮᓇᐅᔭᐃᑦ ᑎᑎᕋᖅᓯᒪᓂᖏᑦ ᐅᖃᖅᓯᒪᑦᑎᐊᕆᐊᖃᖅᑐᑦ ᖃᓄᖅ 

ᐊᑭᓖᓚᐅᕐᓂᖓᓐᓂ; ᐊᒻᒪᓗ 
 
   (c) ᐊᓯᖏᓐᓂᓪᓗ ᐊᖏᔪᖅᑳᖏᑕ ᒥᔅᓵᓂ ᐱᑕᖃᕐᓂᖅᑲᑦ. 
 
 (3) ᐅᓂᒃᑳᕐᒥᑦ ᑐᓂᓯᒋᐊᖃᖅᑐᖅ ᑕᖅᑭᑕᒫᑦ ᐅᓪᓗᖓᑕ ᖁᓕᖓᓐᓂ, ᑕᖅᑭᖓᓐᓂ ᑮᓇᐅᔭᓂᒃ 
ᐊᐅᓪᓛᑎᑦᑎᓂᓐᖏᒃᑲᓗᐊᕈᑎᒃ. 
 
15. (1) ᐊᐅᓪᓚᕈᔾᔨᔨ ᐃᒪᐃᒍᓐᓇᖅᑐᖅ, ᐊᑐᓂ ᐊᐅᓪᓚᕈᑎᓯᒪᔭᖏᑦ ᑲᒪᒋᑦᑎᐊᕐᓗᒋᑦ, ᑎᑎᕋᕐᓗᓂᓗ ᐃᒪᐃᑦᑐᓂᒃ 
ᐃᓗᓕᖃᕐᓗᑎ 
 
   (a) ᖃᐅᔨᒋᐊᕐᕕᐅᔪᓐᓇᖅᑐᒥᒃ ᐊᐅᓪᓚᕈᔾᔨᒍᓐᓇᕐᓂᖓᑦᑕᓗ ᓈᓴᐅᑎᖓᓐᓂ; 
 
   (b) ᐊᑎᖏᑦ ᐊᐅᓪᓚᕈᑎᓯᒪᔭᖏᑦ; 
 
   (c) ᐊᒥᓲᓂᖏᑦ, ᐊᕐᓇᓪᓗᒃ/ᐊᖑᓴᓪᓗᒃ, ᐃᓐᓇᐅᓂᖓ ᖃᓄᐃᑦᑑᓚᐅᕐᓂᖓᓐᓂᓪᓗ 

ᐆᒪᔪᖅᑕᖓ; ᐊᒻᒪᓗ 
 
   (d) ᓂᕕᖓᑖᖓᑕ ᓈᓴᐅᑎᖓ ᐆᒪᔪᖅᑕᖓᑦᑕ ᐊᐅᓪᓚᕈᑎᓯᒪᔭᖓᑦᑕ. 
 
 (2) ᐊᐅᓪᓚᕈᔾᔨᔨ ᑐᓂᓯᒋᐊᖃᖅᑐᖅ, ᐊᖏᔪᖅᑳᖓᓐᓄᑦ, ᐊᔾᔨᖓᓐᓂ ᑎᑎᕋᖅᓯᒪᔪᓂᒃ ᐅᓪᓗᐃᑦ 30 
ᐃᓱᓕᓚᐅᖅᑎᓐᓇᒋᑦ ᓚᐃᓴᔅᓯ ᐃᓱᓕᑦᑎᓪᓗᒍ. 

ᐃᒻᒥᒃᑰᖅᑐᑦ ᐊᓯᕙᖅᑏᑦ ᐅᓂᒃᑳᓕᐊᖏᑦ 

 
ᐅᖃᐅᓰᑦ: 
• ᑕᕝᕙᓂ ᑎᑎᕋᕆᐊᖃᖅᑐᑦ ᐅᓂᒃᑳᓕᐅᕆᐊᖃᕐᓂᖏᓐᓂ ᒪᓕᒐᕐᒥᑦ 103-ᒥ ᐱᖁᔭᕐᒥ. 
 
16. (1) ᑖᓐᓇ ᒪᓕᒐᖅ ᐊᑑᑎᖃᖅᑐᖅ ᐱᓇᓱᐊᖃᖅᑕᖅᑐᓂᒃ ᐃᒪᐃᑦᑐᓂᒃ  
 
   (a) ᐅᑉᐱᔾᔪᐊᓂᑦ; ᐅᕝᕙᓘᓐᓃᑦ 
 
   (b) ᓇᓪᓕᐊᓐᓂᑐᐃᓐᓇᖅ ᐆᒪᔪᐃᑦ ᑲᑎᑦᑐᒋᑦ ᐱᔭᐅᔪᓐᓇᖅᑐᓄᑦ ᐋᖅᑭᑦᑕᐅᓯᒪᔪᓄᑦ. 
 
 (2) ᑖᓐᓇ ᐊᑐᓐᖏᑦᑐᖅ ᐃᓄᓐᓄᑦ ᓂᐅᕐᕈᑎᖃᕋᓱᐊᖅᑐᓂᒃ ᓂᕐᔪᑎᓂᒃ ᐅᕝᕙᓘᓐᓃᑦ ᐊᖏᔪᓂᒃ 
ᐆᒪᔪᕋᓱᐊᖅᑐᓂᒃ ᓇᓗᓇᐃᖅᑕᐅᓯᒪᔪᓂᒃ ᐊᒥᓲᓂᖏᓐᓂ ᒪᓕᑦᑐᒋᑦ. 
 
 (3) ᐃᓄᒃ ᐆᒪᔪᕋᓱᐊᖅᑐᖅ ᑎᑎᕋᕆᐊᖃᖅᑐᖅ ᑐᓂᓯᓗᓂᓗ ᐃᒪᐃᑦᑐᓂᒃ ᐃᓗᓕᖃᕐᓗᑎᑦ 
 
   (a) ᐃᓅᑉ ᐅᖄᓚᐅᑎᖓ 
 
   (b) ᐃᓅᑉ ᓚᐃᓴᔅᓯᖓᑦᑕ ᓈᓴᐅᑎᖓ ᐊᑎᖃᖃᑕᐅᓂᕐᒧᓪᓗ ᓈᓴᐅᑎᖓᓘᓐᓃᑦ; 
 
   (c) ᓂᕕᖓᑖᑉ ᓈᓴᐅᑎᖓ, ᐱᑕᖃᖅᑲᑦ; 
 
   (d) ᐅᓪᓗᖓ ᓇᒦᓐᓂᖓᓪᓗ ᐆᒪᔪᖅᑕᒥᓂᖓ; 
 
   (e) ᑎᑎᕋᖅᓯᒪᔪᑦ ᓈᒻᒪᑦᑐᑦ ᐊᖑᓴᓪᓗᒃ/ᐊᕐᓇᓪᓗᒃ, ᑭᓯᐊᓂ ᐱᖃᓯᐅᑎᓐᖏᑦᑐᑦ 

ᑎᒻᒥᐊᑦᑕᐅᒐᓱᐊᖃᑦᑕᖅᑐᑦ ᓂᕐᔪᑎᓄᑦ; 
 
   (f) ᐅᑭᐅᖓ ᓂᕐᔪᑎᐅᑉ ᖃᓄᓚᐅᕐᓂᖓᓐᓂᓪᓗ; 
 
   (g) ᐃᓄᑑᓐᓂᕐᒪᖔᖅ ᐊᓯᖏᓐᓂᓪᓘᓐᓃᑦ ᐃᓚᖃᕐᓂᕐᒪᖔᖅ 

ᐆᒪᔪᖅᑕᐅᓇᓱᐊᖅᑎᓪᓗᒍ; 
 
   (h) ᐱᔾᔪᑎᖓ ᐆᒪᔪᕋᓱᐊᕐᓂᖓᓐᓂ; ᐊᒻᒪᓗ 
 
   (i) ᐊᓯᖏᓐᓂᓪᓗ ᐊᖏᔪᖅᑳᖏᑕ ᒥᔅᓵᓂ ᐱᑕᖃᕆᐊᑐᐃᓐᓇᕆᐊᓕᒃ. 
 
 (4) ᐅᓂᒃᑳᓕᐅᕆᐊᖃᖅᑐᖅ ᑐᓂᓗᒋᓪᓗ ᐆᒪᔪᕐᕇᑐᐊᖅᑲᑦ. 
 
 (5) ᐊᐅᓪᓚᕈᔾᔭᐅᓯᒪᔪᖅ ᐆᒪᔪᖅᑐᑎᓪᓗᒍ ᐃᑲᔪᖅᑕᐅᓂᖅᑲᑦ ᐊᐅᓪᓚᕈᔾᔨᔨᒧᑦ ᐱᔪᓐᓇᑎᑦᑎᒍᓐᓇᕋᔭᖅᑐᑦ  

ᑎᑎᕋᖅᑎᑎᓪᓗᓂ ᐊᐅᓪᓚᕈᔾᔨᔨᒥᒃ ᐃᒻᒥᓂᐅᓐᖏᖔᖅᑐᖅ. 
 
 

ᓂᕐᔪᑎᒦᓐᖔᖅᑐᑦ ᐆᒪᔪᕐᓂᐊᖅᑎᒃᑯᓐᓅᕆᐊᓖᑦ 
 
17. (1) ᑭᓇᑐᐃᓐᓇᖅ ᓇᓐᓄᑦᑐᖅ ᑐᓂᓯᒋᐊᖃᕋᔭᖅᑐᖅ ᐆᒪᔪᕐᓂᐊᖅᑎᒃᑯᓐᓄ ᓇᓐᓄᒌᑐᐊᖅᑲᑦ: 
 
   (a) ᓇᓅᑉ ᐊᓪᓕᕈᖓ, ᑭᒍᑎᖏᑦ ᐊᑕᓗᑎᑦ; 
 
   (b) ᖃᓂᖓᒍᑦ ᓇᓗᓇᐃᒃᑯᓯᖅᓱᖅᓯᒪᔪᑦ ᓯᐅᑎᒃᑯᑦ ᓂᕕᖓᑖᓖᓪᓗ ᓇᓄᕐᓃᓐᖔᖅᑐᑦ 

ᑐᓂᔭᐅᒍᓐᓇᕐᒥᔪᑦ; 
 
   (c) ᓇᓅᓪᓗ ᐊᕐᓇᓪᓘᒻᒪᖔᖅ/ᐊᖑᓇᓪᓘᒻᒪᖔᕐᓘᓐᓃᑦ. 
 
ᐅᖃᐅᓰᑦ: 
• ᐱᕋᔭᑦᑐᖃᕐᓂᖅᑲᑦ ᒪᓕᒐᖅ ᓯᖁᒥᑦᑕᐅᓗᓂ (1)(h) ᐃᖅᑲᖅᑐᖅᑕᐅᔾᔪᑎᒋᔪᓐᓇᕋᔭᓐᖏᑕᖓ. 
• ᑕᐃᒪᐃᓐᓂᖓᓐᓄᑦ RPG ᐱᕋᔭᑦᑐᒥᓂᐅᕗᖅ, ᐆᒪᔪᕐᓂᐊᖅᑐᖅ ᓄᐊᑦᑎᒐᔭᖅᑐᖅ ᐊᓯᐊᒍᑦ. 
 
 (2) ᐃᓄᒃ ᐊᒃᖤᒃᑐᒥᓂᖅ ᐅᑯᓂᖓ ᒪᓕᒋᐊᖃᕋᔭᖅᑐᖅ ᑐᓂᓯᓗᓂ ᐆᒪᔪᕐᓂᐊᖅᑎᒧᑦ ᓇᓐᓄᑐᐊᖅᑲᑦ: 
 
   (a) ᓇᓅᑉ ᓂᐊᖁᖓ ᐊᓪᓗᕈᖓᓘᓐᓃᑦ ᐊᓪᓕᖅ ᑭᒍᓯᖏᑦ ᐊᑕᓗᑎᑦ; 
 
   (b) ᓇᓅᓪᓗ ᐊᕐᓇᓪᓘᒻᒪᖔᖅ/ᐊᖑᓇᓪᓘᒻᒪᖔᕐᓘᓐᓃᑦ. 
 
 
ᐅᖃᐅᓰᑦ: 
• ᑐᓐᖓᕝᒃᑯᑦ ᑖᔅᓯᒥᖓ ᓈᒻᒪᔅᓴᓚᐅᓐᖏᑦᑐᑦ ᒪᓕᒐᕐᒥᑦ 2-ᒥᑦ. 
 
 (3) ᐃᓄᒃ ᐅᒥᒻᒪᑦᑐᒥᓂᖅ ᓇᓗᓇᐃᖅᓯᒪᓗᑎᒃ ᐅᒥᒻᒪᒃ ᐊᖑᓴᓪᓘᒻᒪᖔᖅ/ᐊᕐᓇᓪᓘᒻᒪᖔᖅ, 
ᐅᒥᒻᒪᑦᑕᐅᓐᓂᖅᑲᑦ ᑲᑎᑦᑐᒋᑦ ᐅᒥᒻᒪᑦᑕᐅᔪᓐᓇᖅᑐᓂᒃ ᒪᓕᓪᓗᒋᑦ ᐊᖑᓴᓪᓘᑉᐸᑦ/ᐊᕐᓇᓪᓘᑉᐸᑦ ᐆᒪᔪᕐᓂᐊᖅᑎᒃᑯᓐᓄ 
ᐅᖃᐅᓯᐅᒋᐊᖃᕋᔭᖅᑐᖅ ᐅᒥᒻᒪᒌᑐᐊᖅᑲᑦ. 
 
 (4) ᐊᒪᕈᖅᑐᖅ ᐃᓄᒃ ᖃᐅᔨᒃᑲᐃᒋᐊᖃᖅᑐᖅ ᐆᒪᔪᕐᓂᐊᖅᑎᒥᒃ ᐊᒪᕈᑐᐊᕈᓂ: 
 
   (a) ᓇᓅᑉ ᓂᐊᖁᖓ ᑭᒍᓯᖏᑦ ᐊᑕᓗᑎᑦ; 
 
   (b) ᐊᒪᕈᖅ ᐊᕐᓇᓪᓘᒻᒪᖔᖅ/ᐊᖑᓇᓪᓘᒻᒪᖔᕐᓘᓐᓃᑦ. 
____ 

(5) ᑐᑦᑐᑦᑐᖅ ᐃᓄᒃ ᓇᓗᓇᐃᖅᓯᒋᐊᖃᖅᑐᖅ ᐊᖑᓴᓪᓘᒻᒪᖔᖅ ᐊᕐᓇᓪᓘᒻᒪᖔᕐᓘᓐᓃᑦ, ᑐᑦᑐᑦᑐᓂᒃ 
ᑲᑎᑦᑐᒋᑦ ᓈᒻᒪᑦᑐᓂᒃ ᐊᖑᓴᓪᓗᓐᓂᑦ ᐊᕐᓇᓪᓗᓂᓪᓘᓐᓃᑦ, ᐅᖃᐅᓯᕆᔭᕆᐊᖃᖅᑐᖅ ᐆᒪᔪᕐᓂᐊᖅᑎᒧᑦ ᑐᑦᑐᑐᐊᖅᑲᑦ. 
 
 (6) ᐃᓄᒃ ᑎᒻᒥᐊᖅᑐᖅ ᐅᖃᐅᔾᔨᒋᐊᖃᕐᒥᔪᖅ ᐆᒪᔪᕐᓂᐊᖅᑎᒧᑦ ᑎᒻᒥᐊᑐᐊᖅᑲᑦ: 
 
   (a) ᑕᑭᓂᖓ ᑎᒻᒥᐊᑉ; 
 
   (b) ᓇᓗᓇᐃᒃᑯᑕᖓ ᓈᓴᐅᑎᖓ, ᐱᑕᖃᖅᑲᑦ. 
 
18. (1) ᐊᖏᔪᖅᑲᖅ ᑮᓇᐅᔭᖅᑖᖅᑎᑦᑎᒐᔭᖅᑐᖅ ᓇᓄᕐᓄᑦ ᐃᓚᖏᓐᓂ ᑐᓂᓯᔭᐅᑐᐊᖅᑲᑦ ᒪᓕᓪᓗᒍ ᒪᓕᖓᖅ 
17(1) ᐃᒪᐃᑦᑑᓪᓗᑎᒃ ᐊᑭᖏᑦ: 
 
   (a) ᐊᓪᓕᖅ ᐊᓪᓕᕈᖓ ᓂᐊᖁᖓᓘᓐᓃᑦ  $45.00; 
 
   (b) ᓯᐅᑎᖓᑕ ᓂᕕᖓᑖᖓ:   $30.00; 
 
   (c) ᖃᓂᖓᓂ ᓇᓗᓇᐃᒃᑯᑎᖓ:  $40.00; 
 
   (d) ᐅᓱᖓ ᓴᐅᓂᖅ:    $100.00. 
 
 (2) ᓇᓄᐃᑦ ᐊᒃᖤᓪᓘᓐᓃᑦ ᐃᓚᖓᓐᓂ ᒪᓕᑦᑐᒍ ᑎᑎᕋᖅᓯᒪᔪᖅ 17(1)(a) ᐅᕝᕙᓘᓐᓃᑦ (d) ᐅᕝᕙᓘᓐᓃᑦ 
(2)(a) ᐱᔭᐅᔪᓂᒃ ᐅᕝᕙᓘᓐᓃᑦ ᐅᑎᖅᑎᑦᑎᔪᓂᒃ ᐃᓄᒻᒧᑦ ᖃᐅᔨᓴᖅᑕᐅᓚᐅᖅᑎᓪᓗᒋᑦ ᑐᓂᔭᐅᒐᔭᖅᑐᑦ 
 
   (a) ᐃᓄᒃ ᐅᑎᖅᑎᑦᑎᖁᔨᔪᖅ; ᐊᒻᒪᓗ 
 
   (b) ᐱᓯᒪᑦᑎᔪᖅ ᐃᓚᖓᓐᓂ ᐃᓄᒃ ᒪᓕᒐᕐᓂᑦ ᓯᖁᒥᑦᑎᒐᔭᖅᑐᖅ. 
 
19. ᑖᓐᓇ ᒪᓕᒐᖅ 100 ᐱᖁᔭᕐᓂᑦ, ᐊᑭᖃᖅᑐᑦ ᐃᓚᖏᑦ ᐆᒪᔪᖅᑕᐅᔪᑦ ᑐᓂᔭᐅᒋᐊᖃᖅᑐᑦ 
ᐅᖃᐅᓯᐅᓗᑎᓪᓘᓐᓃᑦ ᐆᒪᔪᕐᓂᐊᖅᑎᒧᑦ ᑕᐃᒫᕈᓗᑐᐃᓐᓈᖅᑕᖁᓇᒋᑦ, ᓱᕋᖅᑕᐅᒋᐊᖃᓐᖏᑦᑐᑦ, 
ᕿᒪᑦᑕᐅᒋᐊᖃᓐᖏᑦᑐᑦ ᓱᕋᑐᐃᓐᓇᕆᐊᖃᓐᖏᑦᑐᑦ ᒪᓕᒐᖅ ᒪᓕᑦᑐᒍ 76(2) ᐱᖁᔭᕐᓂᑦ. 
 
 

ᐊᖏᔪᑦ ᐆᒪᔪᖅᑕᐅᔪᑦ 
 
20. (1) ᒪᓕᒐᖅ ᐊᑑᖅᖃᖅᑐᖅ ᐃᓄᓐᓄᑦ ᓂᐅᕐᕈᑎᖃᕋᓱᐊᕐᓂᕐᒧᑦ ᐆᒪᔪᕋᓱᐊᖅᑐᓂᒃ ᐅᕝᕙᓘᓐᓃᑦ ᐊᖏᔪᓂᒃ 
ᐆᒪᔪᕋᓱᐊᖅᑐᓂᒃ ᓇᓗᓇᐃᖅᓯᒪᔪᓂᒃ ᐊᒥᓲᓂᖏᓐᓂᓪᓘᓐᓃᑦ. 

(2) ᐃᓄᒃ ᐆᒪᔪᕋᓱᐊᖅᑐᖅ ᑎᑎᕋᕆᐊᖃᖅᑐᖅ ᑐᓂᓗᒋᓪᓗ ᐃᒪᐃᑦᑐᓂᒃ ᐃᓗᓕᖃᕐᓗᑎᒃ ᑎᑎᕋᖅᑕᖏᑦ 
 
   (a) ᐃᓅᑉ ᐅᖄᓚᐅᑎᖓ’ 
 
   (b) ᓚᐃᓴᔅᓯᖓᑦᑕ ᓈᓴᐅᑎᖓ ᐅᕝᕙᓘᓐᓃᑦ ᐊᑎᖃᖃᑕᐅᓂᖓᓐᓄᑦ ᓈᓴᐅᑎᖓ; 
 
   (c) ᓚᐃᓴᔅᓯᖓᑦᑕ ᓈᓴᐅᑎᖓ ᐅᕝᕙᓘᓐᓃᑦ ᐊᑎᖃᖃᑕᐅᓂᖓᓐᓄᑦ ᓈᓴᐅᑎᖓ 

ᑕᐃᒃᑯᖓᓕᒫᑦ ᐆᒪᔪᕋᓱᐃᑦᑐᐃᑦ; 
 
   (d) ᐅᓪᓗᖓ ᓇᒦᓐᓂᖓᓐᓂᓪᓗ ᐆᒪᔪᖅᑕᐅᔪᖅ; 
 
   (e) ᖃᓄᐃᑦᑑᓂᖓᓐᓂ ᐊᕐᓇᓪᓗᒃ ᐊᖑᓴᓪᓗᓪᓘᓐᓃᑦ, ᓇᒦᓐᓂᖓ, ᐆᒪᔪᖅ 

ᖃᓄᐃᑦᑑᓂᖓ, ᐊᒥᓲᓂᖏᑦ ᐆᒪᔪᖅᑕᐅᔪᑦ; 
 
   (f) ᖃᓄᐃᑦᑑᓚᐅᕐᓂᖓ ᐆᒪᔪᖅ; ᐊᒻᒪᓗ 
 
   (g) ᐊᓯᖏᓐᓂᓪᓗ ᐊᖏᔪᖅᑳᖏᑕ ᒥᔅᓵᓂ ᐱᑕᖃᕆᐊᑐᐃᓐᓇᕆᐊᓕᒃ. 
 
 (3) ᐅᓂᒃᑳᓕᐊᑦ ᑐᓂᔭᐅᒋᐊᖃᖅᑐᑦ, ᑕᕝᕙᑦᑕᐅᑎᒋᐸᓗᒃ ᐃᒪᐃᓐᓂᖅᑲᑕ 
 
   (a) ᐅᓪᓗᖓᑕ ᑭᖑᓪᓕᖅᐸᖓ ᓚᐃᓴᔅᓯᖓᓐᓂ ᒪᓕᑦᑎᓪᓗᒍ ᐅᕝᕙᓘᓐᓃᑦ 
 
   (b) ᑕᕝᕙᑦᑕᐅᑎᒋ ᐃᓱᓕᑦᑎᓪᓗᒍ ᓚᐃᓴᔅᓯᖓ 


